ԱՀ  ԱՇԽԱՏԱՇՈՒԿԱՅԻ ՎԻՃԱԿԸ 2020 Թ. ՀՈՒՆՎԱՐԻ  1-Ի ԴՐՈՒԹՅԱՄԲ
Աշխատանքի և զբաղվածության գործակալության տվյալների համաձայն աշխատանք փնտրող անձանց թվաքանակը հանրապետությունում կազմում է 1630 մարդ, որոնցից 1296-ը կանայք են: Գործազուրկների թվաքանակը կազմում է աշխատանք փնտրողների 94.3 %-ը կամ 1537 մարդ: Շարունակում է բարձր մնալ գործազուրկ  կանանց թիվը, որը կազմում է գործազուրկների թվի 79.3%-ը կամ 1219 մարդ: Երիտասարդների թվաքանակը կազմում է գործազուրկների թվի 25.8%-ը կամ 396 մարդ: Գործազուրկների թվաքանակում առաջին անգամ աշխատանք փնտրողների թիվը կազմում է 34.9%, կամ 537 մարդ, որից երիտասարդները կազմում են 269 մարդ:
Դիտարկելով գործազուրկների կրթական ցենզը, արձանագրվել է, որ բարձրագույն կրթություն ունեցողները կազմել են գործազուրկների ընդհանուր թվի 23.0%-ը`միջին մասնագիտական կրթություն ունեցողները` 15.0%, նախնական մասնագիտական կրթություն ունեցողները 4.2.%-ը` իսկ մնացած մասը կամ 57.8%-ը կազմել են  միջնակարգ, հիմնական և հատուկ ընդհանուր կրթություն ունեցողները:

Մասնագիտական կրթություն  ունեցողների մեջ մեծ թիվ են կազմում մանկավարժները /տարբեր/, բուժքույրերը, ֆինանսիստները, տնտեսագետները, իրավագետները:      

Գործազուրկների տարիքային ցենզը դիտարկվող ժամանակահատվածում հետևյալն է՝ գործազուրկների թվի 9.9 %-ը պատկանում է 16-24 տարիքային խմբին`  15.9 %-ը` 25-29 տարիքային խմբին` 17.0 %-ը պատկանում է 30-34 տարիքային խմբին`, 21.9 %-ը` 35-44 տարիքային խմբին` 17.4 %-ը պատկանում է 45-54 տարիքային խմբին`, 17.9 %-ը` 55-ից բարձր տարիքային խմբին:

 Գործազուրկների թվաքանակում աշխատաշուկայում  անմրցունակ անձանց թվաքանակը կազմում է 1424 անձ,կամ 92.6%-ը:
 Տարեսկզբից աշխատանքի է տեղավորվել 111 մարդ, որից 62 -ը` կանայք: Աշխատանքի տեղավորվածների 55.9%-ը կանայք են: 

  Գործազուրկների թվի մեջ մեծ է քաղաքային բնակչության տեսակարար կշիռը` շուրջ 71.4%: 

Մեկ տարուց ավելի գործազուրկի կարգավիճակ ունեցող անձանց թվաքանակը կազմում է 91.2%:

     2019թ.հունվար – դեկտեմբեր ամիսներին  գործակալությունը համագործակցել է 713 գործատուների հետ: Հանդիպման արդյունքում գործատուների կողմից ներկայացվել են 554 թափուր աշխատատեղեր:
Զբաղվածության բնագավառի ամենամյա պետական ծրագրերի հետ կապված կնքվել են մի շարք պայմանագրեր, այդ թվում՝

<<Ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրման>> ծրագրով կնքվել են հինգ եռակողմ պայմանագրեր,

<<Գործազուրկների և աշխատանքից ազատման ռիսկ ունեցող աշխատանք փնտրող անձանց մասնագիտական ուսուցման կազմակերպում>> ծրագրով ԱՀ Մարտունի քաղաքում կազմակերպվել է <<Դերձակ>> մասնագիտությամբ մասնագիտական ուսուցման դասընթացներ՝ 17 գործազուրկների մասնակցությամբ: Ծրագրի ավարտից հետո դասընթացներին մասնակցած անձինք ստացել են համապատասխան վկայականներ:

<<Վարձատրվող հասարակական աշխատանքների կազմակերպման միջոցով գործազուրկների ժամանակավոր զբաղվածության ապահովման>> ծրագրով Արցախի Հանրապետության յոթ համայնքներում իրականացրել ենք յոթ ծրագիր, որում ընդգրկված 32 գյուղաբնակ գործազուրկներ ժամանակավոր տեղավորվել են աշխատանքի:

<<Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում>> ծրագրով կնքվել են երկու եռակողմ պայմանագրեր:
Աշխատանքի և զբաղվածության գործակալություն
